
Lizarrako 2011ko jaietarako Garean eus-
kaldunon elkarteak antolatu duen Jai Alai
egitaraua duzue honako hau, jaien bezpera-
tik, ortzegunetik, abuztuaren 4tik, hurrengo
asteazkena arte, abuztuaren 10 arte, hain-
bat jarduera eskaintzen dizuegu Lizarrako
euskaldunei, baita Lizarrara kanpotik etorri
zareten guztiei ere. Ongi pasa ezazue!

Garean egitarau osoa 7. orrialdean.

Garean Lizarrako
festetan

17.
zbk.

2011ko jaiak debaldeko alea

www.garean.org

Abuztuaren 5ean, ortzirala

Azkenean hemen daude!!!

12.00etan Udaletxeko balkoitik, SUZIRIA jaurtikiko da; dantzariek Larrain Dantzaren Jota Zaha-
rra dantzatuko dute, eta musika banda, txistulariak, gaiteroak, errondailak, akordeoila-
riak, dantzari ohiak, kalejira alaitsuak jotzen eta dantzatzen ibiliko dira kaleetan zehar.

12:15etan Foruen plazan, haurrendako bonba japoniarrak.
12.30etan Los Llanos-ko zubian, CUCAÑA.
13.00etan Foruen plazan, dantzari ohiek omenaldia Tuterako Gaiteroei

eta Lizarrako dantzari belaunaldi guztiei, Larrain-dantza.
13.00etan San Martin plazan, VOCES NAVARRAS jota taldearen ekitaldia.
16.30etan Ospitale Zaharretik, ERRALDOI ETA BURU HANDIEN

konpartsaren irteera.
17:45etan Udal Gorenaren irteera bere segizio ofizialaz lagundurik.
18.15etan Puy Birjinaren Basilikan BEZPERA NAGUSIAK.

Haurrendako, bonba japoniarrak Puy-ko zelaian.
Jarraian ohiko PUY-tik JAITSIERA.

18.30etan Foruen plazan, animazioa haurrentzat Tobogán taldearekin.
20.15-21:45 Foruen plazan, dantzaldia CAIMÁN SHOW orkestrarekin.
20.30etan BEHI IGOERA entzierroaren bidean zehar.
21.00etan San Andres eta La Bota peñen irteera Udaletxetik.
22.00etan Foruen plazan, zezensuzkoaren lasterketa.
23.00etan Santiago plazan, dantzaldia MODESTO gizon orkestrarekin.
23.00etan Txosnetan, rock kontzertua, KORUNBA, BOLBORA

eta ANAI ARREBAK.
24.00-1.00 Foruen plazan, dantzaldia CAIMÁN SHOW orkestrarekin.
01.00ean Foruen plazan, Desmayo, Larrain Dantza, eta Lizarrako Potpurria

Ruiz-Echeverria. Jarraian, CHE-ra jaitsiera La Bota peñarekin.
1:45-3:45 Foruen plazan, dantzaldia CAIMÁN SHOW orkestrarekin.

Aurten inoiz baino beranduago iritsi diren arren azkenean iritsi zaizkigu, hemen ditugu,
urtero bezala, Lizarrako jaiak, eta guk ere, ohiturari jarraipena emanez, euskarazko egi-
taraua dakarkizuegu. Aurten ere, nahiz eta agian sos gutiago eduki sakelean, ziur gaude
Lizartar guztiok ongi baino hobeki igaroko ditugula, lagunarteko poza eta alaitasuna gai-
nezka dugula. Jai zoriontsuak, Lizarrako euskaldunok!!

Abuztuaren 6an, larunbata
8.00etan Dianak eta alboradak Musika Banda eta gaiteroekin.
8.00etan BEHI ENTZIERROTXOA.
8.15-9.00 Lizarra Ikastolaren Barrakan SALDA.
9.00etan BEHI ENTZIERRUA; zezen plazan, betizuak.
10.30etan Remontival pilotalekuan, Eskuz Binakako VI. Pilota

Txapelketaren Finalak.
10.30etan Lizarrako Udalbatzaren irteera.
11.00etan Puy Birjinaren Basilikan, MEZA NAGUSIA.

Jarraian bonba japoniarrak.
Segidan, NESKEK PUY-tik JAITSIERA.

12.00etan LIZARRAN KANTUZ, Baxenafarra kaletik
hasita, Garean-en eskutik.

13.00etan Los Llanos Pasealekuan, MAESE VILLAREJO ETA BERE PANPIN
ANIMATUAK txotxongilo antzerkiaren ekitaldia.

17.15etan Lizarrako Udalbatzaren irteera.
17.30etan San Miguel elizan, BEZPERA NAGUSIAK.
18.30etan Zezen plazan, ZEZENKETA HANDIA

SERAFÍN MARÍN - AGUSTÍN DE ESPARTINAS - PEPE MORAL
Jarraian, zaletuentzat betizuak eta peñen irteera.

19.00etan San Martin plazan, haurrendako gymkhana sariekin.
19.30-21.00 Foruen plazan, dantzaldia  NUEVO ESTILO orkestrarekin.
20.30etan Santiago plazan, GAREAN JAI ALAI:

LAIA LASTERKETA.
21.00-22.00 Foruen plazan, dantzak Hermanos Montero

gaiteroekin eta Aita Hilario Olazaran txistulariekin.
22:45etan San Benitoko patiotik, Piroteknia Zaragozanaren eskutik,

SUZIRI SORTA.
23.00etan Santiago plazan, dantzaldia DANTZARI

taldearekin.
23.00etan Txosnetan, rock kontzertua: BIDE BAKARRA,

KASU eta ITZIARREN SEMEAK.
24.00-1.00 Foruen plazan, dantzaldia NUEVO ESTILO orkestrarekin.
1.00ean Foruen plazan, Larrain Dantza eta Desmayoa

Gaita eta Danborreko gela gaiteroekin.
Jarraian, CHE-ra jaitsiera La Bota peñarekin.

1:45-4:45 Foruen plazan, dantzaldia NUEVO ESTILO orkestrarekin.

Abuztuaren 7a, igandea
8.00etan Dianak eta BEHI ENTZIERROTXOA.
8.15-9.00 Lizarra Ikastolaren Barrakan, SALDA.
9.00etan BEHI ENTZIERRUA; zezen plazan, betizuak.
10.30etan Lizarrako Udal Korporazioaren irteera.
11.00etan San Pedro de la Rua elizan, MEZA NAGUSIA.
11.30etan Los Llanos Pasealekuan, MAESE VILLAREJO ETA BERE PANPIN

ANIMATUAK txotxongilo antzerkiaren ekitaldia.
12.00etan PROZESIO HANDIA San Pedro de La Rua elizatik.

Jarraian LA PAÑUELADA.
18.30etan Zezen plazan, BURTZIKADA ARTEAREN ZEZENKETA

JOAO MOURA semea - ROBERTO ARMENDÁRIZ
MANUEL MANZANARES
Jarraian, zaletuentzat betizuak eta peñen irteera.

19.00etan Santiago plazan, ipuin kontalaria: “Los duendes de la radio”.
20.30etan Santiago plazan, JAI ALAI HERRI DANTZA

TRADIZIONALAK, Garean-en eskutik.

19.30-21.00 Foruen plazan, dantzaldia POKER orkestrarekin.
21.00-22.00 Foruen plazan, dantzak Gaita eta Danborreko

gela gaiteroekin eta Aita Hilario Olazaran taldeko
txistulariekin.

22.00etan Foruen plazan, zezensuzkoaren lasterketa. Jarraian, CHE-ra
jaitsiera La Bota peñarekin.

22:45etan San Benitoko patiotik, Piroteknia Zaragozanaren eskutik,
SUZIRI SORTA.

23.00etan Santiago plazan, dantzaldia JOSELU ANAIAK
taldearekin.

23.00etan Txosnetan, rock kontzertua: LIBERANDO
EL CORAZÓN (kantautorea), KASKAJO PUTO,
WE ARE TWO, ETHOS.

24.00-1.00 Foruen plazan, dantzaldia POKER orkestrarekin.
01.00ean Foruen plazan, Larrain Dantza, Desmayoa

eta Lizarrako Potpourria Deierri Akademiako
gaiteroekin.

1.30-3.30 Foruen plazan, dantzaldia POKER orkestrarekin.

Estudio de Gramática, 2
31200 Lizarra- Nafarroa

Tel. 948 550 010

Abuztuaren 8a, astelehena
8.00etan Dianak eta alboradak eta BEHI ENTZIERROTXOA.
8.15-9.00 Lizarra Ikastolaren Barrakan, SALDA.
9.00etan BEHI ENTZIERRUA; zezen plazan, betizuak.
10.00etan Nafarroa Beherea kalean, sasi-entzierroa (haurrendako), 

“Como Quieras” taldearekin.
11.00etan ERRALDOI ETA BURU HAUNDI

KONPARTSAREN irteera, udaletxetik.
Ondoren, bonba japoniarrak Foruen plazan.

11.00etan HAMAIKETAKOA San Martin plazan, ardoa eta garagardoa
Udalaren opari. Jarraian BOMBADA hiriko kaleetan zehar.

11.00etan San Juan elizan, meza, Foruen plazan UDALAREN
OMENALDIA NAGUSIEI eta “Acordes navarros”
jota-taldearen emanaldia.

12.30etan Los Llanos pasealekuan, KONTZERTUA Lizarrako 
Musika Bandaren eskutik. Atsedenaldian Iturrieta gaiteroen
ekitaldia.

13.00etan Aita Hilario Olazaran txistulari taldearen kalejira.
13.00etan Los Llanos pasealekuan, MAESE VILLAREJO ETA BERE

PANPIN ANIMATUAK txotxongilo antzerkiaren ekitaldi berria.
17.30etan San Migeleko zelaian, bonba japoniarrak.
18.00etan San Miguel auzoko pilotalekuan, haur jolasak,

“Como Quieras” taldearen eskutik.
18.30etan Zezen plazan, ZEZENKETA MISTOA

PABLO HERMOSO DE MENDOZA - FRANCISCO MARCO 
CAYETANO RIVERA
Jarraian, zaletuentzat betizuak eta peñen irteera.

19.00etan San Martin plazan, Gorriti eta bere animaliak
19.30-21.00 Foruen plazan, boleroak eta habanerak FABULOSA

orkestrarekin.
20.30etan Santiago plazan, GAREAN JAI ALAI:

PUNTERIAZKO JOKOAK.
21.00-22.00 Foruen plazan, bertako Deierri Akademiako

gaiteroekin eta Aita Hilario Olazaran taldearen
txistulariekin.

22.00etan Foruen plazan, zezensuzkoaren lasterketa.
Jarraian, CHE-ra jaitsiera La Bota peñarekin.

23.00etan Santiago plazan, dantzaldia DRINDOTS
taldearekin.

24.00etan La Bota peñaren egoitza berrian,
rock kontzertua herriko taldeekin.

24.00-1.00 Foruen plazan, dantzaldia FABULOSA orkestrarekin.
1.00ean Foruen plazan, Larrain Dantza, Desmayoa

eta Lizarrako Potpourri-a Iturrieta gaiteroekin.
1.30-3.30 Foruen plazan, dantzaldia FABULOSA orkestrarekin.

Abuztuaren 9a, asteartea
8.00etan Dianak eta alboradak eta BEHI ENTZIERROTXOA.
8.15-9.00 Lizarra Ikastolaren Barrakan, SALDA.
9.00etan BEHI ENTZIERRUA; Zezen plazan, betizuak.
10.00etan Nafarroa Beherea kalean, sasi-entzierroa (haurrendako), 

“Como Quieras” taldearekin.
11.00etan ERRALDOI ETA BURU HANDI KONPARTSAREN 

irteera, udaletxetik.
11.30etan Haur Korporazioaren harrera Udaletxean.
12.00etan SUZIRIAK. Ondoren, San Pedro de La Rua elizan,

Haur Korporazioa. Jarraian, HAUR PAÑUELADA eta itzulera.
12.30etan Los Llanos pasealekuan, musika banda

KONTZERTUA. Atsedenaldian ekitaldia
Iturrieta gaiteroen eskutik.

13.00etan Aita Hilario Olazaran txistulari taldearen kalejira.
13.00etan Los Llanos pasealekuan, MAESE VILLAREJO ETA BERE PANPIN

ANIMATUAK txotxongilo antzerkiaren azken emanaldia.
16.00-20.00 Los Llanos pasealekuan, HAURRENDAKO

JOLASPARKE HANDIA.
18.00etan Remontival pilotalekuan pilota partida

profesionalak.
18.30etan Zezen plazan, ERREKORTARIEN LEHIAKETA.

Jarraian, zaletuentzat betizuak eta peñen irteera.
19.30-21.00 Foruen plazan, dantzaldi-ikuskizuna JAMAICA SHOW

orkestrarekin.
20.30etan Santiago plazan, GAREAN JAI ALAI:

ARRAUTZA JOLASA.
21.00-22.00 Foruen plazan, musika Iturrieta gaiteroekin

eta Aita Hilario Olazaran taldearen txistulariak.
22.00etan Foruen plazan, zezensuzkoaren lasterketa. Ondoren,

HAURRENDAKO CHE-ra JAITSIERA La Bota peñarekin.
23.00etan Santiago plazan, dantzaldia GAUBELA

taldearekin
23:30-03:00 Koroatze plazan, musika disko-dantza.
24.00-1.00 Foruen plazan, dantzaldia JAMAICA SHOW orkestrarekin.
1.00ean Foruen plazan, Larrain Dantza, Desmayoa

eta Lizarrako Potpourri-a Gaiteros de Estella 
Ruiz-Echeverria

1.30-3.30 Foruen plazan, dantzaldia JAMAICA SHOW orkestrarekin.

Lagun-taldeendako bazkariak eta afariak

Merkatondoa, 14 · 31200 Lizarra · 948 555 695

Jatetxea

Abuztuaren 10a, asteazkena
8.00etan Dianak eta alboradak eta BEHI ENTZIERROTXOA.
8.15-9.00 Lizarra Ikastolaren Barrakan, SALDA.
9.00etan BEHI ENTZIERRUA; zezen plazan, betizuak.
10.00etan Nafarroa Beherea kalean, sasi-entzierroa (haurrendako), 

“Como Quieras” taldearekin.
10.30etan ERRALDOI ETA BURU HANDI KONPARTSAREN 

irteera udaletxetik. Ondoren, bonba japoniarrak Foruen plazan.
11.30etan San Migel auzoko pilotalekuan, “Aparraren Jaia”.
12.00etan Foruen plazan HERRI KIROLAK, La Botaren eskutik.
12.30etan Los Llanos pasealekuan, Kontzertua Lizarrako Musika

Bandaren eskutik. Atsedenaldian Gaita eta Danborreko gela
Gaiteroen ekitaldia.

13.00etan Los Estellicas errondailaren eta Aita Hilario
Olazaran txistulari taldearen kalejira.

13.15etan Udaletxean, harrera ofiziala Estellerriko alkateei.
14.30etan Santiago plazan, Garean bazkaria.
18.30etan Zezen plazan, HERRI ZEKORKETA

Agustín Hipólito “FACULTADES”, Eduardo SOLANO
Miguel Ángel Cerviño “EL NIÑO DEL KIROL”
Vitín HERMOSO DE MENDOZA

20.30etan BEHI ENTZIERROTXOA.
21.00etan BEHI ENTZIERRUA.
19.30-21.00 Foruen plazan, dantzaldia LA FANIA PERFECT orkestrarekin.
21.00-22.00 Foruen plazan, musika Hermanos Montero eta 

Aita Hilario Olazaran taldearen txistulariak.
22.00etan Foruen plazan, zezensuzkoaren lasterketa.

Jarraian, CHE-ra jaitsiera La Bota peñarekin.
23.00etan Santiago plazan, dantzaldia GAUBELA taldearekin.
23.00-02.00 Koroatze plazan musika disko-dantza gazteentzat.
24.00etan La Bota peñaren egoitzan, rock kontzertua herriko 

taldeekin
24.00-1.00 Foruen plazan, dantzaldia LA FANIA PERFECT orkestrarekin.
1.00ean Foruen plazan, Larrain Dantza, Desmayoa

eta Lizarrako Potpourri-a Gaita eta Danborreko 
gela gaiteroekin.

1.30-3.30 Foruen plazan, dantzaldia LA FANIA PERFECT orkestrarekin.

Abuztuaren 11a, ortzeguna
8.00etan Dianak eta alboradak eta BEHI ENTZIERROTXOA.
9.00etan BEHI ENTZIERRUA; zezen plazan, betizuak.
10.00etan Nafarroa Beherea kalean, sasi-entzierroa (haurrendako), 

“Como Quieras” taldearekin.
11.00etan ERRALDOI ETA BURU HANDI KONPARTSAREN

irteera, udaletxetik.
11.15etan Urederra Ibaia plazan, bonba japoniarrak.
11.00etan Santiago plazan, XLI AJOARRIERO LEHIAKETA.
13.30etan Ajoarriero Lehiaketaren lapiko hertsatzea.
17.30etan BEHI ENTZIERROTXOA.
18.00etan BEHI ENTZIERRUA zezen plazaraino.

19.00etan San Migel auzoko pilotalekuan, haurrendako disko-festa
show eta “globoflexia” lehiaketa

19.00etan Santiago plazan, AJOARRIERO LEHIAKETAren
emaitza

19.30-21.00 Foruen plazan, herri-dantzaldia SCORPIO orkestrarekin.
21.00-22.00 Gaita Musika Gaita eta Danborreko gela gaiteroekin.
22.00etan Foruen plazan, zezensuzkoaren lasterketa.

Jarraian CHE-ra jaitsiera La Bota peñarekin.
24.00-1.00 Foruen plazan, herri-dantzaldia SCORPIO orkestrarekin.
1.00ean Foruen plazan, Larrain Dantza, Desmayoa

eta Lizarrako Potpourri-a Hermanos Montero 
gaiteroekin.

1.30-3.30 Foruen plazan, herri-dantzaldia SCORPIO orkestrarekin.

Nagusia kalea, 22
Tel. 948 553 421

Lizarra Ikastolak herriko jaietarako, abuztuaren 5etik 9 arte,
biak barne, egitarau hau aurkezten du:

• Ortzirala 5 Modesto
• Larunbata 6 Dantzadi
• Igandea 7 Joselu Anaiak
• Astelehena 8 Drindots
• Asteartea 9 Gaubela

Bertzalde, ohiko SALDAren banaketa goizeko 08.00etatik
09.00arte.                                                      

Abuztuak 4, ortzeguna
• 22:00 txupinazo eta ekitaldia
• 23:00 kontzertua

- UHULU
- VENDETTA
- AFU

Abuztuak 5, ortzirala
• 14:00 bazkari herrikoia
• 18:30 kalejira
• 00:00 kontzertuak

- KORUNBA
- BOLBORA
- ANAI ARREBAK
- Ondoren gaupasa DJ's

Abuztuak 6, larunbata
• 18:00 banaketak alternatiboen azoka
• 24:00 kontzertuak

- BIDE BAKARRA
- KASU
- ITZIARREN SEMEAK

Abuztuak 7, igandea
• 22:00 kontzertuak

- LIBERANDO EL CORAZÓN (kantautorea)
- KASKAJO PUTO
- WE ARE TWO
- ETHOS

Abuztuak 8, astelehena
• 14:00 euskal preso politikoen aldeko bazkaria

Abuztuak 9, asteartea
• 20:00 kalejira aldarrikatzailea (Autobus geltokitik)

Lizarrako txosnak

Ikastolaren barraka

GEHIGARRIZKO OHARRAK
ABUZTUAREN 3an, ASTEAZKENA
19,30ean San Martín plaza, Kafe-Kontzertua, Udaleko Berdintasun

eta Emakume Batzordeak antolatua.

ABUZTUAREN 4an, ORTZEGUNA
11:00etan Zezen plaza, “Haur Pintura Taurinoaren XVII. Lehiaketa”,

“Club Taurino Estelles”ek antolatua.
18:00etan Espoz y Mina kalean, “XIX.TXILINDRON LEHIAKETA”.
19:00etan Foruen plaza, GAREAN JAI ALAI (animazioa euskaraz):

jolas tradizionalak KULKIrekin.
20:00etan Zezen plaza, “DESENCAJONAMIENTO” eginen da, abuztuaren 

6, 7 eta 8an, larunbata, igandea eta astelehena, hurrenez hurren, 
zezenketetan arituko diren zezenena.

22:00etan San Martín plaza, entzunaldi-kontzertua ESTELLA-LIZARRA 
MUSIKA BANDAk emana.

23:00etan Txosnetan, rock kontzertua:  UHULU, VENDETTA, AFU.
23:30-03:30 Foruen plaza, musika disko-dantza.

ABUZTUAREN 5ean, ORTZIRALA
05:30ean Aurora lizartarra, “Adriano Juaniz” Auroro Taldeak eskainita.

ABUZTUAREN 12an, ORTZIRALA
21:00etan Foruen plaza, dantzak Iturrieta gaiteroekin.
22:00etan Foruen plaza, zezensuzkoaren lasterketa.

ABUZTUAREN 13an, LARUNBATA
21:00-22:00 Foruen plaza, dantzak Gaiteros de Estella Ruiz-Echeverria

gaiteroekin.
22:00etan Foruen plaza, zezensuzkoaren lasterketa.

ABUZTUAREN 14an, IGANDEA
21:00etan Foruen plaza, dantzak Deierri Akademiako gaiteroekin.
22:00etan Foruen plaza, zezensuzkoaren lasterketa.

KOTARRO JAIAK 2011v7:Maquetación 1  28/7/11  09:19  Página 6



Jaia eta lana elkarri lotutako bi gertakari
izan ohi dira. Izerdiaren ondorengo atsegina
izaten da sarri jaia. Ogibideak nekea dakar
eta jaiak etena, gero berritik hasteko. Uzta
bildu eta gero egiten dute jaia nekazariek eta
itsasoko lanetik etorritakoan arrantzaleek.
Horregatik, mendi baten gailurra bezalakoak
izaten dira herriko jaiak, egutegiaren tonto-
rroa.

Mendian gora goazen bitartean gailurra
izaten dugu gogoan nolabait. Jaiekin ere an-
tzeko gauza bat gertatzen da, jaien aurretik
dena izaten baita prestakizuna eta hauek
behin pasatutakoan, aldiz, inork ez ditu aipatu
ere egiten.

Herriko jaiak noiz bukatzen diren garbi
samar daukagu, egitarauaren azken eguneko
gaupasarekin. Noiz hasten diren, irteerako
marra, lausoago gelditzen zaigula esango
nuke. Lizarrakoak, ez ote dira Sanferminak
bukatu bezain laster hasten? Prestatzen di-
tugun bitartean, ez ote ditugu jada dastatu
ere egiten jaiak?

Jaiak: egutegiko gailurra, kaskoa, tonto-
rroa, torrea.

Chinua Achebe nigeriar idazlearen Gain-
behera dator dena liburuan irakurritakoa da-
torkit gogora, bizitzaren arlo guzietan jaia
adeitasunez txertatzeko gonbidapen gisa:
"Gizonek edaten zuten bitartean, edozeri
buruz hitz egiten zuten, salbu eta elkarreta-
ratzeko arrazoiari buruz. Pegarra amaitu arte
ez zuen ezkon-nahiaren aitak eztarria leundu
eta beren bixitaren xedea adierazi".

Gailurrera iristen ari garen momentu
hauetan Aupa! esanen nizueke, gutxi falta da
eta!

Urteko gailurra
Luisfer Etxeberria

Urduritasuna, gogoak, “gorak”, eztanda, alaitasuna, dantzariak, musika, gaita,
zarata, oihuak... eta bat-batean, gauza guzti horien artean, isiltasuna nagusitzen
da txistulariek Agur Jaunak jotzen dutenean. Modu solemne eta dotore baten
bidez jaiei hasiera ematen dietenean.

Hala ere, jaiari egiazko gonbidapena Aita Hilario Olazaranen Gora izeneko
abestiaz luzatzen digute.

Betiko soinu leunaz ongi pasatzeko deia suma dezakegu jaietako ostiraleko
eguerdian txistuek borobiltzen duten giro paregabean. Sentimenduz beteriko
giroa. Giro ezberdina, hemengoa, herrikoia, pertsonala eta kolektiboa. Giro be-
rezia, kontatzeko oso zaila dena, bizi behar dena eta bizitzeak merezi duena.
Maitatzeko eta maitatzen ikasteko giro ezin hobea. Gure artean ez daudenak go-
goratzeko giro goxoa. Barre egiteko edota begiak lausotzeko  arrazoiak ematen
dizkiguna. Finean, Lizarrako jaiek sortzen duten giro alai eta parranderoa.

Horiek dira Gorak eskaintzen digun gonbidapenean irakur ditzakegun gauza
guztiak. Gure abuztu beroko jaietan, nahi ta nahi ez, gauza guztiak goraipatzen
direlako. 

Kohetea zerura abiatzen den bezala gu ere jaiaren ilusioarekin batera gora
goaz, egun hauek beti bezain ahaztezinak bihurtzeko asmoz.

Beraz, ken ditzagun gainetik konplexu guztiak, egin dezagun akelarrea eta
bota ditzagun espiritu txarrak. Kanpora ordutegiak eta erlojuak. Dasta dezagun,
behingoz eta betiko, libreak egingo gaituen pozio magikoa eta bete ditzagun
poltsikoak askatasunez gure erritmoan dantzatzen dugun bitartean.

Lizarrako jaietan ere arnas dezagun Euskal Herria zeharkatzen duen itxa-
ropenaren irrintziaren haize freskoa.

Eta horrekin guztiarekin batera, ondo pasa dezagun txistuen doinuan entzun
daitekeen gora guztiak barneratuz eta herriratuz. Jantzi dezagun ba zapi gorria
eta nola ez?... Biba zuek! eta Gora bihotzak!

Gora!
Bittor Iriarte

Garean elkartea ere Lizarrako bestetan
Garean euskaldunen elkarteak antolatzen duen egitarauan atalik

garrantzitsuena da Jai Alai izenez Santiago plazan ospatzen diren ekitaldiak.

Alde batetik, euskaraz dira, bertzetik jendearen parte hartzea eskatzen
duten jarduerak, hori guti balitz, gainera, Estellerriko antzinako kirol, joko
eta jolasak berreskuratzen dira.

Lehenbiziko aldiz jardueraren bat martxan jartzean bataioaren poza izan
ohi da. Bigarrenean, urte osoko tartea izanik ere, halako batean aurkeztu
ziguten aurpegi ezaguna balitz bezala sentitzen dugu. Hirugarrenean,
birritan errepikatu delako edo, erraz egiten dugun dantza iruditzen zaigu.
Hortik aitzina, zenbagarrena den galdezka hasten garenean, tradizio
bilakatu dela erran genezake. Eta horixe iradoki digu, Lizarrako jaietan, Jai
Alai egitarauak. Dagoeneko tradizioa, ohitura, dugu.

Zezenketak egoten diren moduan, larrain dantza dantzatzen den
bezala, suzko zezena korrika ibiltzen den eran, honela bada, Lizarrako
euskaldunek badakigu jaietan arratsaldeko zortziak aldean Santiago
Enparantzan giro euskaldunean hainbat ekintza egoten direla.

Aurten ere hor ibiliko gara, ba al dakizu zuk zenbagarren aldiz? Guk ez
dakigu dagoeneko zenbagarren aldiz arituko garen, izan ere tradizioen sorrerak
aztertzea historialarien lana baita, eta ez aldizkari xume honena.

Zatozte denok, laien gainean ibiltzen ikastera, dantzatzera, jolasera, bestara!

Egitaraua
Ortzeguna 4
19.30 Jai bezperako jolasak KULKIrekin 

(Foru plazan).
Aurten, meatzarien kirol jolasak

Larunbata 6
12.00 Lizarran Kantuz

(Baxenafarra kaletik hasita).
Gure errepertorioaren onena… eta gehiago.

20.30 Laia lasterketa (Santiago plazan).
Laiari arituak, laiari berriak, lehen aldizko
laiariak… zuk eta nik.

Igandea 7
20.30 Jauziak (Santiago plazan).

Zazpi jauzi, Hegi, Ostalerrak, Lantzeko
zortzikoa, Luzaideko Bolant dantza, Olagueko 
esku dantza, Polka pik, Irri dantza, Amaiurko 
esku dantza, Zapatagin dantza, Txapeloa…

Astelehena 8
20.30 Punteriazko jokoak (Santiago plazan).

Karba, toka, txirloak… umeentzako eta ume
handienentzako.

Asteartea 9
20.30 Arrautzaren jolasa (Santiago plazan).

Baietz dakizu nola jolasten den!

Asteazkena 10
14.30 Garean bazkaria (Santiago plazan).

Janaria eta edaria ekarri eta konpartitzeko 
prest egotea baldintza bakarra da.

GAREAN JAI ALAI 2011

1970eko hamarkadaren bukaeran eta 1980koaren hasieran
txosna gunearen aurrekaritzat hartu ahal dugun barraka politikoen
fenomenoa agertu zen Lizarran. Garai nahasi haietan sortu ziren
hainbat talde politikok antolatu zituzten aipatu barrakak.

Barraka politikoek nagusiki bi helburu betetzen zituzten: alde ba-
tetik berau antolatzen zuen talde politikoaren finantziazioan la-
guntzea eta bestetik honen ideiak jendarteratzen saiatzea. Bertan
zeuden Komite Internaziolistak, LKI, Nueva Claridad, Ezkerra Mar-
xista, Euskadiko Ezkerra, PeCEra… garai arrakastatsuenean hogei
barrakatik gora izatera iritsi ziren, gehienak autobus geltokiaren on-
doko belardian, Molly taberna zenaren aurrean.

Modu kaotikoan antolaturik, barraka politiko ezberdinen ar-
teko lan-egitura bateraturik gabe eta elkarri lehiatzen musika aha-
lik eta ozenen ipiniz, 1980ko hamarkadan zehar barraka politikoak
desagertuz joan ziren aldaketa sozialak zirela medio. Hala ere bi tal-
dek barraka ez, baina bajera bana erabili zuten helburu bertsuekin:
gaurdaino iritsi den Herriko Taberna eta, aldi baterako izan bazen
ere (1991 eta 1992), CUE-LKBrena. Ezin aipatu gabe utzi ere Ikas-
tolako barraka.

Barraken desagerpena eta gero, egungo txosnen hastapenak
ezagutuko genituen. 1991an Flitter musika taldeak eta inguruko in-
tsumisio mugimendu indartsuak, bajera bat antolatu zuten Naba-
rreria kaleko 55ean eta bertan zuzeneko kontzertuak egiten hasi.

Bajeratik kaleratu egin zituzten 1993an, eta urte horretan ber-
tan txosna bat antolatzea erabaki zuten autobus geltokiaren atze-
kaldean Tximeleta eragile feministarekin batera. “Insumisión a todo”
leloarekin egindako hiru urteko ibilaldian garai zailak ezagutu zi-
tuzten: txosna ez zegoen ixterik eta momentuoro zaintzan geratu
behar, udaltzainek kontzertuak mozten zituzten zarata argudio,
jende gutxi joaten zen, antolakuntza maila txikiagoa…

Baliabide gutxiko “txosna basatiak” izan ziren garai haiek, baina
apurka-apurka herrian bere lekua hartu zuten eta ondoko urtee-
tan baliagarria izanen zen esperientzia biltzen joan zen.

1996an aldaketa etorri zen, Flitter taldeak eta intsumisoek ku-
deatzen zuten txosnaz gain beste bi txosna agertu ziren herriko
hainbat eragilek kudeatuta. Horrela egun ezagutzen ditugun txos-
nak agertu ziren eta horrekin batera Udalaren onarpena, herri
eragile anitzen parte hartzea, kontzertu entzutetsuak, antolakuntza...

Txosnak 1996a arte ez indartzeko hainbat arrazoi egon baziren
ere nagusiena honakoa ematen du: horrelako egitasmoa martxan
jartzeko gazteen antolakuntza falta. Garai hartan arazo horri irten-
bidea eman zitzaion bi talderen eskutik, batetik Lizarrako Gazte
Asanblada (Li.G.A.) sortu zen eta bestetik aldi berean Jarrai gazte
mugimendua indartu egin zen bere barne arazoak gaindituz.

Jendarteak eta txosnek elkar elikatzen duten Lizarra alternatiboa
osatu dute orduz geroztik; jai giroa aldarrikapenarekin lotuz jendeak
egindako ekarpenak urte osoan zehar lanean diharduten herri era-
gileak ekonomikoki elikatzen ditu. Gure herrietako aspaldiko Au-
zolanaren aurpegi gaztetu eta hiritartua ditugu txosnak.

Aspaldian herrian erroturiko espazioa dugu txosna gunea, jai eremu ezberdina, aldarrikatzailea,
bere izate hutsarekin aniztasuna ematen diona Lizarrari. Ehunetik gora lagunek parte hartzen
dute txandatan eta antolakuntzan, gazte mordoa erakartzen ditu osteguna eta igandea
bitartean… txosnak egun zer diren jakin ahal dugu, baina zein da txosnen jatorria?

Lizarrako txosnen historia txikia

Rakel Konde, Maider Etxeto, Alfredo Dufur

Bokatak, hamaiketakoak eta afari goxoak

Jai Zoriontsuak!

Navarrería, 47  •  Tel. 948 54 66 46

Gazte giroa Lizarrako alde zaharrean

Bar

Berri
Bar

Berri

Foto-inkesta

Ander Solano

1. Ezer ez.

2. Behiak eta zezenak.

3. Bestondoa.

4. Santiago enparantza.

5. Kortaturen Sarri, Sarri.

6. Jupiter Saturno eta Ilargia Orionetik hurbil daudenean, bai.

7. Kirol oinetakoak.

Inés Bengoa

1. Egia esan, behar badut ez dut egitarau ofiziala ge-
hiegi begiratzen beti berdina izaten da eta, ezta? Zer
erantsi orduan? Sorpresatxoren bat, aldatzeagatik!

2. Monotonia, jakina!

3. Igande goizak primerakoak dira bermuta hartzera
joateko, beraz ez bata eta ez bestea, hobe fresko-fres-
koa hastea!!!

4. Kalean gora, kalean behera, kalean gora eta be-
hera!!!

5. Jaiekin lotura zuzena duen musikak mugiarazten
nau, automatikoa da.

6. Ligatu??? Dantzatu, hitz egin, ondo pasatu, bai! Baina
ligatu?

7. Espartinak aspaldian ez ditut erabiltzen, egun bat
baino ez zuten irauten eta!

Kristina Berasain

1. Erraldoien eguna, haurren eguna, zaharren eguna,
ajoarrieroaren eguna... Noizko euskararen eguna?

2. Petardoak mesedez.

3. Garai batean prozesioa; dantzaria izan nintzen eta.
Latza zen!

4. Ezin daiteke aurreikusi, baina beti kalean egoten da
txoko hori. Santiago plaza asko gustatzen zait, baita
festetan ere.

5. Urtetik urtera aldatzen
joaten da. Ikusteko dago
zein izango den aurtengoa.

6. Kotarrorentzat edo Hola-
rentzat ari naiz?

7. Espartinak, baina gau ba-
tean akabo!

“Festa-inkesta”
Inkesta berezi xamar prestatu dugu festetako Kotarro honetarako. Lizarrako euskaldunek modu ezberdinean
toreatu dute zezena.
1. Zer erantsiko zenioke egitarau ofizialari?
2. Zer kenduko zenioke?
3. Igande goizean, prozesio edo bestondoa?
4. Zein da jaietan zure txokorik kuttunena?

5. Dantza eragiten dizun kanta bat?
6. Ligatzen al da Lizarrako jaietan? Ligatu al duzu zuk?
7. Espartinak edo kirol oinetakoak? 

Iosu Okariz

1. Euskaraz ekitaldi gehiago.

2. UPNko alkate eta zinegotzi guztiak, baina urte osorako.

3. Lehen, biak, baina orain, zoritxarrez, prozesioan dantzatu behar dugulakoz.

4. Asko, baina aukeratzekotan, Santiago eta San Martin enparantzak.

5. Edozein, oso gustokoa dut.

6. Bai, seguro, nik ligatu nuen baino ez festetan.

7. Ostiralean derrigorrez espartinak, eta hortikan aurrera, normalean kirol oi-
netakoak, besteekin neke haundia hartzen duzulakoz.

Kiko Escobar

1. Beti esaten da urtero ekitaldi berdinak
errepikatzen direla egitarau ofizialean,
baina, nire ustez, ez da erraza gauza berri-
arrakastatsuak sartzea.

2. Badakit nire proposamena ez dela oso
gogokoa izanen, batez ere gazteen artean,
baina nik festei egun bat kenduko nieke,
garai batean egun bat gehiago sartu zen,
osteguna, baina orain, leku guztietako fes-
tak dauden moduan, nik egun bat kendu
eta egun hartako baliabideekin gainerako
egunetako ekitaldiak indartu nituzke.

3. Orain daukagun adinarekin, eta bi au-
kera horiek bakarrik izanda, prozesioare-
kin geratu beharko nuke, dagoeneko ez
gaude bestondoetarako eta.

4. Alde zahar osoa giroan murgiltzeko, eta
Los Llanos parkea atsedena hartzeko.

5. Adinaren beste adierazle bat: Kortatu
taldeko Sarri-Sarri.

6. Ligatzen zen, baina hoberena zen festetan jartzen genuen itxaropena (arrun-
tean gero betetzen ez zena).

7. Espartinak, zalantzarik gabe, azken urteetan min ematen badidate ere.

Susana Bidarte

1. Freskotasuna erantsiko nioke, ohiturak mantentzea bezain garrantzitsua baita originala izatea.

2. Erlijioarekin zerikusia duten jarduera guztiak.

3. Ez bata ez bestea, normalean gaupasari eusten edo segitzen eta prozesiotik zenbat eta urrutiago
hobeki, badaezpada ere.

4. Hainbat errango nuke, momentuko gogoaren arabera: txosna gunea, la bota peña, santiago plaza…

5. Batukadaren edozein erritmo. Dantzak bizipoza eragiten dit.

6. Nahi izanez gero bai. Garai aproposa dira jaiak horretarako. Memoria eginez, aspaldi izan bazen ere, bai, ligatu dut inoiz.

7. Bestelako oinetakoak, zuhurra naiz eta gauez horrenbeste beira lurrean… Bihotzak espartinak erabiltzeko erraten dit baina.

Koldo Leoz

1. Zuzenean ez nioke ezer gehituko, egitaraua irekita utziko nuke
aurretik, hiritarrek proposatzeko beraiek nahi dutena.

2. Inoiz ez naiz ezer kentzearen alde izan, beti gehitu behar da
zerbait, horrek aberasten duelako jaia. Hori bai, zenbait ekitaldiren
esparrua aldatuko nuke, adibidez prozesioena. Ekintza hauek udale-
txeko programatik at egon beharko lirateke nire ustez, baina beste
programa batean agertzearen alde nago.

3. Uste dut aurreko erantzunarekin argi utzi dudala baina badazpada
ere.... bestondoa. Aurten egoera berezia biziko dut, izan ere, udalet-
xeko abanderatua izango naiz zinegotzirik gazteena naizelako eta
prozesioan beti parte hartu izan du honek orain arte. Ekitaldi erli-
jiosoak mantentzearen alde nagoela adierazi dut aurretik, baina uda-
letxetik at, hau da, aukeraketa pertsonala bezala eta ez ofiziala, orain
arte bezala. Beraz, ziurrenik akonfesionala naizen heinean, ez dut
uste prozesioan parte hartuko dudanik, baina hiriko bandera harro
eramango dut honen hasiera punturaino (bestondoa eta guzti hala
suertatuko balitz).

4. La Bota peña, Santiago enparantza, txoznak... ez dakit, momentu
bakoitzak badu bere lekua.

5. Sekula ez naiz oso dantzari izan. Nire oinak futbolerako baliaga-
rriak izan diren moduan, dantzarako, zoritxarrez, ez.

6. Nire neskalaguna ikusten dudan bakoitzean ligatu ohi dut jaietan,
ordura arte tontakeriak egiten pasatzen ditut orduak lagun artean.

7. Espartinak oso gogokoak ditut, itxuraz behintzat, baina erosota-
suna bilatzen dut jaietan batez ere, horregatik kirol oinetakoak era-
biltzen ditut. Gainera, garbitzerako orduan askoz errazago
suertatzen zait kirol oinetakoak zuzenean garbigailura sartzea.

Larraitz Trinkado

1. Euskarazko jarduera gehiago, rock kontzertu bat
eta bazkari herrikoi bat, herri batzuetan egiten den
potxadaren antzekoa.

2. Plazako orkestak (jada inor joaten ez delako).

3. Zalantzarik gabe bestondoa.

4. Santiago plaza eta Nabarreria kalea.

5. Ia edozein.

6. Bai, noski, ligatzen da, nire senarra Lizarrako jaietan
ezagutu nuen.

7. Kirol oinetakoak.

Rosa Ojer

1. Musika gehiago kalean zehar,  kaleko giroa indartuko
nuke. Ez ekitaldi handitxoekin, baizik eta ekitaldi ezber-
dinak Lizarrako kaleetan.

2. Zezenak, baina mantenduko nuke goizeko entzie-
rroa, ez arratsaldekoa. Prozesio egunean botatzen di-
tuzten suziriak eta Foru plazan gauean egiten diren
berbenak “makro-megaguatxi taldeekin”.

3. Bestondoa.

4. Festetan edozein txoko ona izan daiteke ondo pasat-
zeko; ni Alde Zaharrean mugitzen naiz.

5.  Festetan, La Bota peñaren kanta, kar, kar, kar…

6. Baietz diote... baina hainbeste urte Lizarrako festetan
lige baten zain eta deus ez. Joe, azkenean Lizarrako fes-
tetatik alde egin behar ea beste herriko bateko feste-
tan ligeren bat lortzen dugun...

7.  Espartinak, dudarik gabe.

Argitaratzen du:
Lizarrako GAREAN Euskaldunon Elkarteak

Diseinua eta maketazioa:
Chapitel Komunikazioa

Lege gordailua: NA. 1986-2007
Ale kopurua: 800

17. zenbakia

Julio Ruiz de Alda, 6 behea, ezk.
31200 Lizarra - Nafarroa

Tel. 615 752 842

Kotarro aldizkarian agertzen diren
artikuluen edukinaren ardurarik

Garean Euskaldunon Elkarteak ez du hartzen,
edukiaren erantzukizuna, bere osotasunean,

autoreena baita.

Ortzirala, abuztuak 5
Irteera: 16.30ean.
Udaletxea, Gaiteroen karrika, Nagusia, Puy, Izarra, Foruen
Plaza, Caldereria, Santiago Plaza, Nagusia, Zapateria, Ruiz de
Alda, Espoz y Mina, Ruiz de Alda, Zapateria, Udaletxea, Gaite-
roen karrika, Carpinteria, Gaiteroen karrika eta Udaletxea.

Larunbata, abuztuak 6
Irteera: 10.30ean. 
Udaletxea, Gaiteroen karrika, Carpinteria, Izarra, Foruen Plaza,
Caldereria, Santiago Plaza, Nagusia, Puy, Izarra, Carpinteria,
Gaiteroen karrika eta Udaletxea.

Irteera: 17.15ean
Udalbatza lagunduko da Udaletxetik San Migel elizara, ondoko
kaleetan zehar: Gaiteroen karrika, Nagusia, Zapateria eta Cha-
pitel. Elizkizunak bukatutakoan kale berberetan zehar itzuliko
da Udaletxera.

Igandea, abuztuak 7
Irteera: 10.30ean.
Udaletxetik, Gaiteroen karrika, Nagusia, Zapateria eta Chapi-
tel. Hemendik prozesioaren ibilbidea eginen da, gero aipatu-
tako kale berberetan zehar itzultzeko.

Astelehena, abuztuak 8
Irteera, 11:00etan. 
Udaletxea, Gaiteroen karrika, Nagusia, Santiago Plaza, “Entra-
ñas” aldapa, Deierri Etorbidea, Uharte Donibanekoa Dokto-
rea, Trenbideko Zubia, Arieta, San Jeronimo Egoitza, Arieta,
Andia, Donibane Zubia, Deierri Etorbidea, Zezen Plaza, Deie-
rri Etorbidea, Sortzez Garbia eta Udaletxea.

Asteartea, abuztuak 9
Irteera: 11.00etan. 
Udaletxea, Antso Ramirez, Nabarreria, Izarra, Fo-
ruen Plaza, Nagusia, Gaiteroen karrika eta Udalet-
xea. Jarraian Haur-Udalbatza lagunduko da San
Migel Elizaraino, eta kale berdinetan zehar itzuliko
da Udaletxeraino. Ondoren, Sortzez Garbia, San
Andres, San Veremundo, Vianako Printzea, Coro-
nacion Plaza, San Andres, Sortzez Garbia eta Uda-
letxea.

Asteazkena, abuztuak 10
Irteera: 11.00etan. 
Udaletxea, Gaiteroen karrika, Carpinteria, Izarra,
Nabarreria, Erraldoiak eta Buru Handiak, Puy, Na-
gusia, Zapateria, Antso Ramirez, Azucarero zubia,
San Martin plaza, La Rua, Hilobi Santua, La Rua, San
Nikolas, Aben Seraq, Frai Diego, Los Llanos zubia,
Antso Azkarra, Sortzez Garbia, Behe Nafarroa, Fo-
ruen Plaza, Comercio, Nagusia, Gaiteroen karrika
eta Udaletxea.

Ortzeguna, abuztuak 11
Irteera: 11.00etan.
Udaletxea, Antso Ramirez, Nabarrerria, Erraldoiak
eta Buru Handiak, Puy, Izarra, Foruen Plaza, Calde-
reria, Santiago Plaza, Nagusia, Behe Nafarroa, San
Andres, Sorkunde Garbiaren Pasealekua, Gaite-
roen karrika, Nagusia, Behe Nafarroa, Foruen
Plaza, Behe Nafarroa, Nagusia, Gaiteroen karrika
eta Udaletxea.

Erraldoi eta buruhaundien ibilbideak

